
ਢਿਲੱੜ ਦਿਸਣਾ ਬੱਸ ਢੋਂਗ ਹੈ ਇਹਦਾ,

ਹਾਜ਼ਰਜਵਾਬੀ ਨੂੰ ਇਹ ਚਾੜ੍ਹੇ,

ਗੁਸਤਾਖੀ ਦੀ ਪਾਣ:

ਚਸਕੇ ਲੈਕੇ ਸੁਣਨ ਸਰੋਤੇ,

ਕੰਨਾਂ ਦੀ ਭੁੱਖ ਵੱਧ ਜਾਵੇ

ਸ਼ਬਦ ਨਾਂ ਧਰਤੀ ਡਿੱਗਣ ਦੇਵਣ

ਸਾਰੇ ਖਾ ਪੀ ਜਾਣ।
ਬਰੂਟਸ-:ਏਵੇਂ ਹੀ ਹੈ ਗੱਲ ਏਸ ਦੀ;

ਚੰਗਾ, ਹੁਣ ਮੈਂ ਚਲਦਾਂ;

ਜੇ ਮਰਜ਼ੀ ਤੇਰੀ ਗੱਲ ਕਰਨ ਦੀ

ਫੇਰ ਮਿਲਾਂਗੇ ਕੱਲ੍ਹ,

ਜਾਂ ਮੈਂ ਤੇਰੇ ਘਰ ਆ ਜੂੰ ਗਾ,

ਜਾਂ ਤੂੰ ਆ ਜੀਂ ਮੇਰੇ ਵੱਲ,

ਉਡੀਕ ਕਰਾਂਗਾ ਤੇਰੀ।
ਕੈਸੀਅਸ:ਮੈਂ ਆਊਂਗਾ ਪੱਕਾ;

ਉਦੋਂ ਤੀਕ ਤੂੰ ਕਰੀਂ ਵਿਚਾਰ

ਇਸ ਦੁਨੀਆ ਦੇ ਬਾਰੇ।

(ਬਰੂਟਸ ਟੁਰ ਜਾਂਦਾ ਹੈ)

ਹਾਂ ਬਈ ਬਰੂਟਸ, ਹੈਂ ਤਾਂ ਤੂੰ ਕੁਲੀਨ;

ਪਰ ਪਤਾ ਏ ਮੈਨੂੰ,

ਢਾਲਕੇ ਤੇਰਾ ਭੱਦਰ ਮਾਦਾ,

ਬਦਲੀ ਜਾ ਸਕਦੀ ਏ ਤੇਰੀ ਪਰਵਿਰਤੀ;

ਤਾਂ ਹੀ ਸੁਹਬਤ ਚੰਗੀ ਰਹਿੰਦੀ

ਆਪਣੇ ਜਹੇ ਸ਼ਰੀਫਾਂ ਦੀ;

ਕਿਉਂ ਜੋ ਮਨ ਕੋਈ ਨਾ ਏਨਾ ਪੱਕਾ,

ਜੋ ਕੁਰਾਹੇ ਪਾ ਨਾਂ ਸਕੀਏ-

ਸੀਜ਼ਰ ਖਾਵੇ ਖਾਰ ਮੇਰੇ ਨਾਲ,

ਪਰ ਬਰੂਟਸ ਨੂੰ ਪਿਆਰ ਕਰੇ:

ਜੇ ਹੁੰਦਾ ਮੈਂ ਉਹਦੀ ਥਾਂ

ਉਹ ਨਾ ਸਕਦਾ ਮੈਨੂੰ ਪਤਿਆ।

ਅੱਜ ਦੀ ਰਾਤ ਲਿਖਾਈ ਬਦਲ ਕੇ

ਚਿੱਠੀਆਂ ਕਈ ਦਿਊਂ ਸੁਟਵਾ

